
Дар маќола тањќиќи рўзгор ва осори Муиззї дар Эрон мавриди баррасї ќарор дода шудааст. 
Дар натиљаи баррасии масъалаи мавриди назар муаллиф иброз медорад, ки баррасии рўзгор ва 
осори Муиззї дар Эрон ба таври густурда бо ба табъ расидани девони ашъори ў  дар Тењрон бори 
аввал соли 1940  бо саъй ва кўшиши донишманди маъруф Аббос Иќболи Оштиѐнї оѓоз меѐбад. Дар 
баробари ин, девони шоир сипас аз љониби муњаќќиќони дигари Эрон се бори дигар дар асоси ин 
нашр, аз љумла бо муќаддима ва тасњењи Носири Њирї, бо эњтимоми Абдулкарим Љарбазадор, ва 
бар асоси нусхаи тасҳеҳнамудаи Оштиѐнї.  Бо муќаддима, тасњењ ва таълиќоти Муњаммад Ризо 
Ќанбарї  ба табъ расидааст. Муаллифи мақола тазаккур медиҳад, ки аз љониби адабиѐтшиносони 
дигари Эрон низ рўзгор ва осори Муиззї мавриди тањќиќ ќарор гирифтааст, аммо бештари он 
такрори якдигаранд. Ба ин хотир муаллиф бо овардани таълифоти арзишманди муњаќќиќони 
фавќуззикр иктифо намудааст. 

 

Ключевые слова: Муиззи, поэтический сборник, литературное наследие, жизнь, место 
рождения поэта, литературные источники, рукописи, литераторы и Нишапур 

В статье исследуется жизнь и наследие Муиззи в Иране. В результате обсуждения этого 
вопроса автор констатирует, что изучение жизни и творчества Муиззи в Иране началось с 
публикации его сборника стихов в Тегеране впервые в 1318 году (1940 г.) усилиями известного 
ученого Аббаса Икбола Оштиѐни. В то же время сборник стихов поэта был позже трижды 
переиздан другими иранскими учеными на основе этой публикации: включая введение и исправление 
Носиром Хири , с исправлениями Устада Аббаса Икбола Оштиѐни и на основе подлинной копии 
Устада Аббаса Икбола Оштиѐни Абдулкаримом Джарбазадором, введение, исправление и 
комментарии Мухаммада Ризо Канбари. Отмечается, что жизнь и творчество Муиззи изучались 
и другими иранскими литературными критиками, но большинство из них повторяются. По этой 
причине автор ограничился цитированием ценных работ, перечисленных выше исследователей. 

 

Key words: Muizzi, collection of poetry, literary legacy, life depiction, the poet`s birthplace, literary 
sources, manuscripts, literary circle and Nishopur 

The article under consideration dwells on Muizzi`s life depiction and creations in Iran. Adducing the 
result of the analysis dealing the theme explored the author of the article asserts that the study of Muizzi`s 
life depiction and creations in Iran began with the publication of his collection of compositions in Tehran, 
in 1318 hijra (1940) by dint of the famous scholar Abbas Iqbal Ashtiani`s efforts, for the first time. At the 
same time, proceeding from the relevant publication, the poet`s divan (collection of compositions) was 
later reprinted three times by other Iranian scholars, including an introduction and correction by Nosiri 
Hiri in 1362 hijra, under the editorship of Ustod Abbos Iqbal Ashtiani as well. Under the editorship of 
Abdulkarim Jarbazador in 1389 hijra that was based on an authentic copy by Ustod Abbos Iqbal Ashtiani. 
As well as, an introduction, correction and commentary by Muhammad Rizo Kanbari in 1393 hijra was 
published. Muizzi`s life depiction and creations have also been canvassed by other Iranian men-of-letters, 
however the majority of them are repetitive ones. In order to gain the targeted purpose, the author of the 
article has limited himself to quote from valuable literary productions belonging to the pen of the above-
stated researchers. 

Баррасии рўзгор ва осори Муиззї дар Эрон ба таври густурда бо ба табъ расидани девони 
ашъори ў  дар Тењрон бори аввал соли 1318/1940 бо саъйю кўшиши донишманди маъруф Аббос 
Иќболи Оштиѐнї оѓоз меѐбад. Аббос Иќбол ба девони шоир муќаддимае  иншо намуда, ки дар 
он рољеъ ба валодат, таърихи ќаробати ў ба дарбор, фарљоми рўзгор ва хусусиятњои бадеии 
ашъори ў маълумоти мухтасар пешниҳод намудааст.  

Мундариљаи матни девони тањиянамудаи Аббос Иќбол аз ќасоид (466 адад), ѓазал (60 адад), 
рубої (175 адад), ќитъа (34 адад), таркиббанд (3 адад), тарљеъбанд (3 адад) ва мусаммат (1 адад) 
иборат мебошад. Мураттиб дар охири китоб боби алоњидае људо карда, ба он «Изофот» унвон 
гузоштааст. “Изофот” аз шеърњое, ки нусхаи онњо дар девонњои дардастдоштаи Аббос Иќбол 
набуда, мураттиб онњоро аз нусхањои дигари хаттї љамъоварї намудааст, иборатанд [5]. Дар ин 
боб 6 ќасида, 1 ѓазал, 1 ќитъа ва як порчаи шеърї бо номи таѓаззул оварда мешавад. 

Дар тањияи девон аз љониби мураттиб баъзе камбудињо, аз ќабили аз матн афтодани калима, 
ибора ва дар баъзан њолат мисраъњои алоњида  ба назар мерасад, ки дар натиљаи мутолиаи 
девон мушоњида мешавад.  

Муњаќќиќ вобаста ба масъалаи мавриди назар дар боби “Кайфияти чопи девон” иброз 
менамояд, ки: «Бадбахтона, бо камоли кўшише, ки шуд, аз девони Муиззї њељ нусхае, ки 
таърихи китоби он нисбатан ќадим бошад, ба даст наомад ва ба иллати љадид будани нусхањо 
аз додани ихтилофоти нусах сарфи назар шуд ва чун њамаи ин нусхањо љадид ва камубеш маѓлут 
буд, бисѐре мавозеъ њамчунон машкул ва маѓлут монд ва нигоранда онњоро ба њамон њол боќї 
гузошт ва иљтињод ва завќи худро дар тасњењ маноти эътибор ќарор надод то дигарон онњоро ба 
салиќаи худ ѐ мутобиќ нусахе, ки ба даст доранд, салоњ намоянд ва ба иѓвои нигоранда дар хабт 
ва иштибоњ наафтанд» [5,Син].  

Дар баробари ин, Аббос Иќбол илова менамояд, ба табъи китобе дар шарњу тафсил дар боби 
Муиззї ва падари ў Бурњонї ва он чї ва мамдуњин ва муосирини эшон аст, ба зудї иќдом хоњад 
шуд ва дастраси хонандагони гиромї хоњем гузошт [5,Син].  

Мутаассифона, дар бораи таълиф ва нашри ин китоб маълумоте дастрас нашуд.  
Девони ашъори шоир сипас аз љониби олимони дигари Эрон, аз љумла зери унвони “Девони 

комили Амир Муиззї бо муќаддима ва тасњењи Носири Њарї” соли 1362 њ.ќ., “Девони Амир 
Муиззї бо тасњењ ва тањшияи устод Аббос Иќболи Оштиѐнї” Бо эњтимоми Абдулкарим 
Љарбазадор соли 1389 њ.ќ. ва “Девони Амир Муиззї бар асоси нусхаи мусаҳњењ  устод Аббос 
Иќболи Оштиѐнї”, муќаддима, тасњењ ва таълиќоти Муњаммад Ризо Ќанбарї соли 1393 њ.ќ. ба 
табъ расидааст [5,6,C.7,8].  

Носир Њарї, ки бо нигориши муќаддима соли 1362/1983 девони Муиззиро ба табъ 
расонидааст, ашъори ўро бидуни таѓйир ва изофаву илова, тавре ки Аббос Иќбол нашр 
намудааст, овардааст. Мавсуф дар муќаддима дар бораи Муиззї ва падари ў, василаи роњ 
ѐфтани Муиззї ба дарбори султон Маликшоњ, вафоти шоир, сабки эљоди ў ва амсоли он сухан 
гуфтааст.  

Њамзамон, ишора намудааст, ки «Шумораи абѐти мављуди девони Муиззиро ба њудуди 
ќариб бист њазор байт тахмин задаанд ва баъзе то њудуди нуздањ њазор байт, вале девоне, ки 
устоду донишманди фаќид Аббос Иќбол Оштиѐнї   шомили 18623 байт мебошад»  [6,с.16].  

Абдулкарим Љарбазадор ношири девони  Муиззї дар ќисмати муќаддимавии девони шоир 
маќолаи профессори Донишгоњи Дењлї Саид Амирњусайни Обидиро зери унвони «Абѐти 
ношинохтаи Амир Муиззї» овардааст. Дар маќола муаллиф дар баробари шарњи мухтасари 
рўзгори шоир, аз љумла таъкид менамояд, ки «инљониб чанде пеш Бутхонаи (нусхањои хаттии 
шумораи 31, 32, 59, 60) Мавлоно Озод ва Сўфии Мозандарониро мавриди мутолиа ќарор додам 
ва бо каломи аз бузургтарин шуарои форсї, ки то ба њол ба чоп нарасидааст, бархурдам. Дар 
ин маќола танњо ашъоре аз Амир Муиззї арза мешавад, ки дар девони табъшуда ѐфт 
намешавад. Ин љо бояд тазаккур дода шавад, ки бархе аз ин ашъор дар 1 баѐзи захими дигаре, 
ки дар Китобхонаи анљумани Осиѐї (маљмўаи ашъор (мунтахаботи ашъори форсї) нусхаи 
хаттии шумораи 927, Ишѐтак Сусоятї) нигоњдорї мешавад, вуљуд дорад ва ба исбот мерасад, ки 
ин калом мутааллиќ ба «Амир Муиззї» мебошад. Абѐте, ки дар «Бутхона»-и Сўфии 
Мозандаронї ва дар баѐз њам вуљуд дорад, дар повараќе нишон дода шудааст. Ва ин њам лозим 
ба ѐдоварист, ки иштибоњот дар баѐзњо рух дода ва ашъори 1 шоир ба дигаре мансуб 
гардидааст» [7, бисту чањор]. 

Сипас, ашъоре, ки муаллиф ба Муиззї нисбат медињад, оварда шудааст, ки аз 25 ѓазал, 10 
ќитъа, 7 рубої ва 5 байти алоњида иборат мебошад» [7, бисту чањор - сию се].  

 Муњаммад Ризо Ќамбарї зери унвони «Куллиѐти девони Амир Муиззии Нишопурї» бар 
асоси нусхаи мусањњењи устод Иќболи Оштиѐнї  ашъори шоирро ба табъ мерасонад [7].  

Устод Ќамбарї ба девони шоир муќаддимае бо фарогирии рўзгори шоир, зодгоњи вай, 
воситаи ворид гаштани ў ба дарбори Маликшоњ, дар бораи таъсирпазирии Муиззї аз устодони 
салаф, доварии шоирон дар бораи шеъри Муиззї, нигоњи муњаќќиќон ба сабки шеъри ў, 
фавоиди луѓавї ва таърихии девони Муиззї, фарљоми кори Муиззї ва амсоли он навиштааст, 
ки дар он рўзгори шоир нисбатан муфассалтар арзѐбї мегардад [7]. 

Мутаассифона, ѓалатњое, ки устод Аббос Иќбол њангоми тањияи ашъори шоир дар мавриди 
аз матн афтодани баъзе калимаву ибора ва њатто мисраъњо роњ додааст, тањиягарони минбаъда 
ба ислоњи он накўшидаанд. 

Њамзамон, устод Аббос Иќбол дар маќолањои сершуморе рўзгор ва ашъори шоирро ба 
риштаи тањќиќ кашидааст, ки бештари онњо дар маљмўи маќолоти мавсуф љамъоварї шудааст.  

 Дар баробари мураттибони ашъори шоир, адабиѐтшиносони дигари Эрон низ дар атрофи 
рўзгор ва ашъори Муиззї тањќиќот ба анљом расонидаанд.   

Ба истиснои он ки аз љониби муњаќќиќони рўзгор ва ашъори шоир маълумоти дар 
сарчашмањои адабию таърихї, аз љумлаи «Чањор маќола» [14,с.70] , «Лубоб-ул-албоб» [1,с.70], 
«Тазкират-уш-шуаро» [13, с. 57], «Њафт иќлим» [12,с.770] ва амсоли он омада бозгўї шудаанд, 
пањлуњои дигари рўзгор ва ашъори шоир дар асоси ашъори шоир ва дигар сарчашмањои 
таърихї мавриди тањќиќи адабиѐтшиносони Эрон ќарор гирифтааст. 

Аз љумла, доктор Ризозода Шафаќ  Муиззиро мутаваллиди шањри Нишопур мењисобад 
[11,с.167].  

Албатта, худ Муиззї дар хусуси зодаи шањри Нишопур буданаш ишорањо дорад:  
Њар он касе ки набошад ба шањру хонаи хеш, 
Бувад ѓарибу кунад навњаи ѓариб ѓуроб. 
Видоъ кун, ки њам акнун, ки ман бихоњам рафт 
Гусаста дил зи Нишопуру суњбати ањбоб [5,с.63].   

Дар ќасидаи  дигар, ки дар мадњи Фахрулмулк фарзанди Хоља Низомулмулк - вазири 
Салљуќиѐн суруда, худро яке аз мардуми Нишопур мањсуб медорад:  

Дуои халќи Нишопур лашкарест туро 
Ки нагсалад-ш њаме соате нафар зи нафар. 
Яке манам, ки дуоњои туст аширати ман 
Чу «Ќулњу Аллоњ»-у «Алњамд» кардаанд аз бар [5, с.286].    

Дар баробари ин, тибќи андешаи доктор Шафаќ «гузашта аз маззиятњое, ки шеъри Муиззї 
бад он мумтоз аст, … аз хавосу ахлоќу љангњо ва сулњњои Маликшоњ ва султон Санљар ва 
ахбори бастагон ва надимону вазирони онон монанди хоља Низомулмулк ва фарзандони ў ва 
дигарон иттилоъ њосил тавон кард». 

Мавсуф шеваи шеъри Муиззиро шабењи шоирони мутаќаддими Хуросон мешуморад ва 
илова менамояд, ки шеъри Муиззї бо ин ки дар асоси мутаваљљењ ба мадењасароист, аз баъзе 
мавзўъњои дигар ба куллї орї нест. Масалан, ќасидаи маъруфи “Дар марсияи Маликшоњ ва 
вазири ў Хоља Низомулмулк”-ро метавон дар радифи аввали ашъори сўгвории форсї шумурд 
[11, с.172]. 

Устод Саид Нафисї пас аз тањќиќи ашъори Муиззї ўро яке аз бузургтарин шоирони Эрон 
мешуморад, ки шеъри ў дар мунтањои дараљаи равонию содагию ширинист ва аз ин њайс бар 
њамаи шоирони ќарни шашум ба љуз Собири Тирмизї бартарї дорад. Махсусан, дар авсофи 
табиат ва ѓазалсарої мањорати томе дошта ва дар мадњу марсия баѐни муассир ва каломи фасењ 
дорад [9, с.83].   

  Забењулло Сафо низ дар атрофи рўзгор ва осори Муиззї тањќиќоти арзишманде анљом 
додааст.  

Дар бораи кайфияти вафоти ў фарзияи Муњаммад Авфиро дар «Лубоб-ул-албоб» [1]  
иштибоњ хонда, таъкид менамояд, ки Муиззї, бино бар ишороти худ аз захми пайкони шоњ 
чанде бемор буда ва умеди офият надоштааст ва баъдњо њам, ки бењбуд ѐфт, њамвора пайкон дар 
синаи ў љой дошт ва вайро азоб медод. 

 Дар хусуси замони фавти шоир ишора менамояд, ки «Охирин касеро, ки Муиззї дар девони 
худ сутуда, Муиниддин Мухтасулмулк Ањмад – вазири Санљар аст, ки аз соли 518/1124 м. то 
соли 521/1127м. дар ин шуѓл буд ва дар соли охир ба дасти ботиниѐн кушта шуд ва чун зикри 
ѓолиби риљоли давраи Маликшоњ ва Санљар дар ашъори ин шоир омада, бинобар ин сукути ў 
дар бораи риљоли баъд аз Мухтасулмулк далели он аст, ки вай баъд аз 521 зинда набуд ва шояд 
пеш аз ин таърих ва пас аз соли 518 даргузашта бошад. Ва ки Саної дар ду байти мазкур иллати 
фавти ўро тир хўрдан аз подшоњ донистааст, пас то охири умр дучори ранљи пайкон буда ва 
шояд аз осеби њамон пайкон, ки дар синаи ў пинњон буд, даргузаштааст. Ва ба ин таќдир ќавли 

Њидоят (с. 140) -  соњиби «Маљмаъ-ул-фусањо», ки фавти Муиззиро 542/1147м. дониста, иштибоњ 
аст» [15, с.140].   

Њамзамон, Муиззиро яке аз чанд шоири бузурги эронї њисобида,  њамвора дар сафи 
муќаддами шоирони порсигўй ќарор додааст ва вобаста ба муњтавои ашъори ў ишора 
менамояд, ки  дар шеъри ў фаќат ба мадњу ѓазал бознамехўрем, балки гоњ аз вазъу андарзу 
тавњид ва њикмат њам асаре меѐбем. Мамдуњони Муиззї таќрибан њамаи риљоли давраи ў аз 
оѓози салтанати Маликшоњ то авосити ањди Санљар будаанд [15,с.142].    

Бадеуззамон Фурӯзонфар дар мавриди зодгоњи шоир њамандешаи устод Шафаќ буда, ишора 
менамояд, ки дар нисбаташ ба Нишопур њељ љои шубња нест ва Самарќандї буданаш иштибоњ 
аст, зеро гузашта аз тасрењи Авфї ва Амин Ањмади Розї дар абѐти худи Муиззї бад-ин ќазия 
ишорате њаст, ки кам аз тасрењ нест. 

Ба андешаи Бадеуззамон арбоби тазкира ва ќисмате аз шуаро ўро сутуда ва аз бузургони 
сухан ва умарои калом медонанд ва бар њасби даъвии хеш (1 ишора аст ба ин абѐт)  шеъри 
шоирони дигар ќофила ва шеъри ў пешоњанг ва дар шеър оби лафзу оташи хотир аст ва гарчи 
шеъраш ба об монад, лекин оташвор њамеша сўи баландї њамеканад оњанг ва чун дар дилњо 
фузун бошад халовати лафзи осонро, маъониро ба алфози осон манзум мекунад. 

 

В-агар ќиѐс кунї шеъри шоирони дигар 
Бувад чу ќофилаву шеъри ман чу пешоњанг. 

 

Об аз оташ баркашад чун офарин гўяд туро 
З-он ки дар шеър об лафз асту оташ хотир аст. 
 

Ба об монад шеърам агарчи оташвор 
Њамеша сўи баландї њамекунад оњанг. 
 

Кунам манзум мадњи ту ба лафзе, к-он бувад осон 
Ки дар дилњо фузун бошад њаловат лафзи осонро [16,с.231]. 

Салотини муосири ўро Муиззиддин Маликшоњ бинни Алб Арслон (465- 485), Рукниддин 
Барќиѐруќ бинни Маликшоњ (485-495),  Ѓиѐсуддунѐ в-алдин Муњаммад бинни Маликшоњ (495-
511), Арслон Арѓун бинни Алп Арслон, ки пас аз бародараш Маликшоњ (485 то 490) малики 
Хуросон буд, Санљар бинни Маликшоњ (511-552)  ва шуарои муосири ўро Масъуди Саъд, 
Саної, Сўзанї, Муњаммад бинни Носири Алавї, Саид Њасани Ѓазнавї, Анварї, Адиб Собир, 
Рашидаддин Ватвот, Амъаќ, Рашидии Самарќандї ном бурда, вафоти ўро санаи 542 мењисобад 
[16, С. 232-233]. 

Дар китоби “Адабиѐти Эрон. Аз оѓоз то имрўз” баъзе ишорањои муаллифони сарчашмањои 
адабию таърихї ва муњаќќиќони муосир дар атрофи рўзгор ва мероси адабии шоир бозгўї 
шудааст [4,с.56].    

Њодї Ќазої рољеъ ба рўзгори Муиззї сухан ронда, ишора менамояд, ки  дар ибтидои 
зиндагї Муиззї ба шуѓли аслињасозї мепардохт, то ин ки ба васотати Амир Алї бинни 
Фаромурз, ки бародари зани Алп Арслон ва аз тарафи Маликшоњ њокими Язд буд, ба хидмати 
султони мазкур даромад ва љои падарро гирифт ва шоири дарбор гашт. Ў пас аз муддате ба 
унвони маъмури давлатї ба Рум ва Ќуния рафт ва бо сарвати калоне бозгашт. Санљар нисбат ба 
Муиззї эњтироми зиѐде ќоил буд ва ўро падари худ мехонд. Дар фатњи Ѓазнини соли 510 њ.ќ. 
Санљар ба љоизаи ќасидае, ки Муиззї сохта буд, дањони ўро пур аз  гавњар намуд [3,с.108].    

Ўро пайрави сабки шоирони пешини Хуросон, аз љумла Фаррухї ва Унсурї медонад ва дар 
мадењасарої устод мешуморад. Ба иттилои муњаќќиќ ў дар ашъораш танњо ба мадњ басанда 
накарда, балки дар онњо аз њикмату фалсафа ва панду андарз низ кўтоњї нанамудааст. Аз 
ашъораш пайдост, ки аз улуми асри хеш мутталеъ ва бохабар будааст. Муиззї дар соли 511 дар 
шикоргоњ ба ногањ тире хўрд. Гўѐ ин тир они камони Санљар нохоста дар рафта буд. Бар асари 
њамин тир муддатњо Муиззї аз ноњияи сина дард мекашид ва саранљом низ бар асари захми 
њамин тир дар соли 520 њиљрї-ќамарї фавт кард [3,с.109].      

Доктор Ањмад Ризо аз љумлаи муњаќќиќонест, ки ба омўзиши ашъори Амир Муиззї ба таври 
густурда машѓул шудааст. Наќши ин муњаќќиќ  дар барќарор намудани калима, ибора ва 
баъзан мисраъњое, ки бо айби носихон аз матни девони шоир афтодаанд, назаррас арзѐбї 
мегардад. 

Мавсуф дар маќолањои “Девони Амир Муиззї ва лузуми таљдиди тасњењ” [18], «Баррасї ва 
тањлили навъе аз тасрифоти котибон дар нусхањои хаттї» [17],“Тааммуле бар девони 
нофарљоми Амир Муиззї (илмї- пажуњишї” [19],   «Љойгоњи Рўдакї дар шеъри Амир Муиззї 
ва дигар шоирон” [20]  ва амсоли он рољеъ ба рўзгор ва хусусиятњои бадеии ашъори шоир 
андешаи худро баѐн кардааст.  

 Мавсуф дар маќолаи «Љойгоњи Рўдакї дар шеъри Амир Муиззї ва дигар шоирон”[20,с.89] 
Рўдакиро нахустин шоири бузург ва касирулшеъри форсии дарї хонда, ќадимтарин љойе, ки аз 
Рўдакї ѐд шудааст, девони ашъори Фаррухии Сиистонї ва Муиззї мењисобад. 

Дар маќолаи “Девони Амир Муиззї ва лузуми таљдиди тасњењ” пас аз баѐни мухтасари 
рўзгори шоир илова менамояд, ки девони  Муиззї то кунун ду бор дар Эрон тавассути устод 
Оштиѐнї дар соли 1318 шамсї  ва дар соли 1362 тавассути Носири Њарї  сурат гирифтааст. 
Нашри девони шоирро аз љониби ин ду нафар бисѐр маѓлут ва нобасомон ва ба гунае бозорї 
мењисобад.  

Њамзамон, ишора менамояд, ки бархе аз ибњомњо ва тањрифњои матни девон ба гунаест, ки 
ба иллати мутааххир будани нусахи мусањњењ бисѐре аз абѐт, ки дар асл чањор мисраъ буда, ба 
сурати як байт даромада ва ду мисраи дуюм ва сеюми байт аз матни девон соќит гардидааст. 
Чанд намуна аз ин абѐтро зикр мекунем: 
Байти 3118: 

Аѐ матобеи амри ту њозиру ѓоиб 
В-аѐ мусаххари њилми ту мењтар аз кашвод. 

Байт ба њамин сурат номафњум ва мабњум дар матни девони тасњењи устод Иќбол мазбут аст. 
Дар нусхаи мактуб ба соли 1041 дар дасти нигоранда асли байт чунин аст: 

 

Аѐ матобеи амри ту њозиру ѓоиб 
В-аѐ мусаххари њукми ту бандаву озод. 
Камина пањлуи ту њаст бартар аз гургин, 
Кењина кењтари ту њаст мењтар аз кашвод. 

 
Байти 7845: 

Аз мадори чарху њукми Зуњраву Бањрому тир 
Бо ту бод ин шонздањ њам дар њузур, њам дар сафар. 

Ин байт низ аз абѐтест, ки мисраи аввал ва чањорум таркиб шуда ва масореи дуюм ва сеюми 
он соќит гардидааст. Байти мазбур марбут ба ќисмати шарбата ва дуоии тоиди ќасида аст ва 
асли он чуни наст: 

Аз мадори чарху њукми Зуњраву Бањрому тир 
В-аз масири Њурмузу Кайвонс сайри моњу хўр. 
Шонздањ чизи ту боќї бод то гетї бувад 
Бо ту бод ин шонздањ њам дар сафар, њам дар њузур. 

Абѐти фаровоне дигаре дар матни девон вуљуд дорад, ки мутаассифона, ба иллати адами 
вуљуди нусхаи сањењ ва мутаќаддим дар дасти мусањњењ ба сурати як байт даромада, ки зикри 
њамаи онњо дар ин маќол маќдур намебошад. 

Аз дигар ишколоти ин тасњењ абѐтест, ки дар матни девон бо воафтодагї забт гардида ва 
устод Иќбол дар канори он абѐт аломати суол гузошта ва ба иллати набуди нусха абѐтро ба 
њамон сурати ноќис ва нуќтачин забт кардаанд. Фаќат чанд намуна аз он зикр мегардад: 

Љањон танг аст бар аъдо ба сони њалќаи Хотам 
 нигин дорад. 

Байт ба њамин сурат дар матни девон забт гардида ва мусањњењ дар повараќе навиштаанд, ки 
«Ин байт аз љамеи нусах афтода ва фаќат сурати мазкур дар матни як нусха ба љост». Дар 
нусахи  дар дасти нигоранда байт ба сурати зер забт шудааст: 

Љањон танг аст бар аъдо ба сони њалќаи Хотам 
Зи бањри он ки ў муњри хилофат бар нигин дорад. 

 
Байти 7500: 

Ифтихори хусравон бошад ба дунѐву ба дин, 
Мисраи дуюми ин байт низ бо воафтодагї дар матни девон забт гардида ва мусањњењ дар 

повараќе овардааст,  ки «дар ин љо як мисраъ аз њама нусах соќит буд». Сањењи байт чунин аст: 
Ифтихори хусравон бошад ба дунѐву ба дин, 
Дину дунѐро ба султони љањон аст ифтихор [18]. 

Мавсуф дар маќолаи “Тааммуле бар девони нофарљоми Амир Муиззї (илмї- пажуњишї)” 
низ дар бораи рўзгори шоир маълумоти хеле мухтасар дода, бештар ба девони шоир таваљљуњ 
зоњир менамояд. Дар ин радиф ў аз норасоињое, ки аз љониби мураттибони девон ба вуќўъ 
пайвастааст, сухан ба миѐн меорад. Аз љумла таъкид менамояд, ки матни девон бар асоси се 
нусхаи мутаохир ва маѓлут сурат гирифта ва чунонки мусањњењ дар муќаддимаи девон ишора 

карда, њар се нусха бидуни таърих ва бо њуятї номаълум аст. Шеваи тасњењ дар ин чоп 
мушаххас нашудааст. Мусањњењ чї нусхаеро бар чї асосе ба унвони нусхаи матн ќарор дода ва 
нусхаи бадалро аз кадом забт баргузидааст? Бисѐре аз абѐти девон, чунонки мусањњењ дар 
муќаддима низ бад-он ишорат карда, њамчунон машкук ва мубњам монда ва мусањњењ дар 
канори он аломати савол (ва ѐ казо)  марќум кардааст. Абѐти фаровоне аз ин девон бо 
воафтодагї ва исќотот ба сурати нуќтачин забт шудааст. Теъдоди зиѐде аз абѐт дар асони 
ќасоид мањзуф аст ва амсоли ин. 

Њамзамон таъкид менамояд, ки ў чанд солест ба кори тасњењ ва тафќењи девони ин шоир 
машѓул аст ва нусхањои мухталифи девони ин шоирро аз назар гузаронидааст, њангоми 
муќобилаи нусхањои мутааддид бо нусхаи чопии девони ин шоир бо мавориди фаровоне аз 
тасњифот ва тањрифот рў ба рў шуд, ки бархе аз ин тасњефот ва хатоњои тасњењи шодравон  
Иќбол дар ин муќобила дар ихтиѐри алоќамандон ќарор дода шавад [19, с. 290-291]. 

Абдулњусайни Зарринкўб Амир Муиззиро модење куштаи мамдуњ мењисобад. Дар бораи ид 
гардидани шоир ба дарбор ишора менамояд, ки «Ваќте амирушшуаро Абдулмалик Бурњонї, 
мадњгар ва мулозими дарбори Алб Арслон дар оѓози фармонравоии Маликшоњ дар Ќазвин 
даргузашт (465), писараш Муњаммадро тайи ќитьае маъруф, (байти мазкур дар назар аст:  

 

Ман рафтаму фарзанди ман омад халафи сидќ, 
Ўро ба Худову ба худованд супурдам. – Њ.Ф.), ки баъдњо зоњиран теъдоде дигар аз аркони 

давлати Салљуќї як байти онро ба таќрибї тазмин карданд (1), ба султони љавон супурд» [2, 
с.143]. 

  Шеъри Муиззиро якдаст намењисобад ва илова менамояд, ки  бо он ки дар баъзе маворид 
содагии Фаррухї ѐ инсиљоми Унсуриро ба хотир меоварад, дар порае маворид мисли 
Манучењрї ва Ломеї алфозу таъбироти номаънуси тозиро бидуни васвос ба кор мебарад. 
Ашъораш бештар ќасида аст ва тамоми ќудрату мањораташ низ дар ќасоидаш инъикос дорад. 
Дар ѓазал ва рубої њам порае намунањои хуб дар девонаш њаст. Ба иловае мисли Манучењрї дар 
назми мусаммат ва мисли Фаррухї дар таркиббанд њам табъозмої кардааст. Бо ин њама 
ќудрату нубўѓи ў агар дорад ва то њадде ки дорад, бештар дар ќасоидаш љилва мекунад, ки ду 
вижагии умдаи он иборат аст аз мадњ ва васф [2, с.148].   

Дар мадоењи ў, албатта, инњирофњои нописанди дархури сарзаниш ва тамаллуќњое, ки мояи 
нафрати табъи мустаќим аст, бисѐр аст, аммо кадом шоири ќасидасаро њаст, ки бидуни ин гуна 
иѓроќот ва тамаллуќот тавонистааст аз њосили мадоењи худ  бањраи кофї оид кунад [2, с.149].   

Аз љониби адабиѐтшиносони дигари Эрон низ рўзгор ва осори Муиззї мавриди тањќиќ 
ќарор гирифтааст, аммо бештари он такрори якдигар аст. Ба ин хотир бо овардани таълифоти 
арзишманди муњаќќиќон иктифо намудем. 

Бо вуљуди корњои анљомѐфта аз љониби муњаќќиќони Эрон дар самти рўзгор ва ашъори 
Амир Муиззии Нишопурї пањлуњои гуногуни норавшани зиндагиномаи шоир, пеш аз њама дар 
асоси мероси адабии ў, ашъори ў аз нигоњи муњтаво ва санъатњои бадеї, силсилабандии салотин 
ва вазирону кабирони сулолаи Салљуќиѐн дар асоси ќасоиди мадњии шоир ва амсоли он боќї 
мондааст, ки дар оянда аз љониби муњаќќиќони рўзгор ва осори шоир тањќиќи густурда 
мехоњад.   

